
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

 মহারাজ ধৃতরাষ্ট্রের আদেশানুসারে পাণ্ডবদিগকে নিরস্ত করিয়া শান্তিস্থাপনের প্রস্তাব করিবার জন্য উপপ্লব্য নগরে উপস্থিত হইয়া সঞ্জয় যুধিষ্ঠিরকে প্রীতমনে অভিবাদনপূর্ব্বক কহিলেন—

 আপনার পিতৃব্য রাজা ধৃতরাষ্ট্র আমাকে যে কথা বলিবার নিমিত্ত প্রেরণ করিয়াছেন, তাহা শ্রবণ করুন। বৃদ্ধ রাজার সন্ধিস্থাপনের নিতান্ত ইচ্ছা, অতএব আপনারা সে বিষয়ে অনুমােদন করুন। আপনারা সর্ব্বদাই ধার্ত্তরাষ্ট্রগণের অপরাধ ক্ষমা করিয়া ক্রোধ পরিহারপূর্ব্বক সুখ অপেক্ষা ধর্ম্মকেই প্রধান করিয়াছেন, অতএব এস্থলে অতি ভীষণ লােকহিংসা নিবারণের উপায় একমাত্র আপনাদেরই আয়ত্তে রহিয়াছে।

 যুধিষ্ঠির কহিলেন—হে সঞ্জয়! আমি কি যুদ্ধাভিলাষসুচক কোন কথা বলিয়াছি যে, তুমি সংগ্রাময়ে এত ভীত হইতেছ? আমরা পূর্ব্বনিগ্রহ ও তজ্জনিত ক্লেশ সমুদয় বিস্মৃত হইয়া আমাদের পুর্ব্বাধিকৃত ইন্দ্রপ্রস্থ গ্রহণ করিয়া শান্তিস্থাপন করিতে প্রস্তুত আছি, একথা ত পুর্ব্বেই বলা হইয়াছে।

 সঞ্জয় কহিলেন—হে ধর্ম্মরাজ। আপনার কল্যাণ

		 এই পাতা শেষ সম্পাদিত হয়েছে ১৬:৪৩টার সময়, ২ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

